
 

 

ՊԱՅՄԱՆԱԳՐՈՎ ՆԱԽԱՏԵՍՎԱԾ ԾԱՌԱՅՈՒԹՅՈՒՆՆԵՐԻՑ ՕԳՏՎԵԼՈՒ ԸՆԹԱՑԱԿԱՐԳԸ  

 
 Պայմանագրով նախատեսված ծառայություններից օգտվելու համար ապահովագրված անձը 

պետք է դիմի բացառապես ՀՀ առողջապահության նախարարի հրամանով սահմանված ցանկում 

ընդգրկված բժշկական հաստատություններ՝ ներկայացնելով նույնականացման քարտը:  

 
 Պայմանագրով նախատեսված բժշկական օգնության և սպասարկման ծառայությունների 

ստացման համար ապահովագրված անձը պարտավոր է մինչև բժշկական հաստատություն դիմելը 

(բացառությամբ շտապ և անհետաձգելի բժշկական օգնություն և սպասարկում պահանջող դեպքերի) 

հեռախոսազանգով (+374 11 56 04 04 կամ +374 12 56 04 04 հեռախոսահամարներով) տեղեկացնել դրա մասին 

«ԱՐՄԵՆԻԱ  ԻՆՇՈՒՐԱՆՍ» ԱՊԱՀՈՎԱԳՐԱԿԱՆ ԸՆԿԵՐՈՒԹՅԱՆԸ՝ հաղորդելով անունը, ազգանունը, 

անձնագրային տվյալները, բժշկական հաստատությունը, ուր պատրաստվում է դիմել, անձը 

նույնականացնող տվյալներ, ինչպես նաև ապահովագրողի հարցմամբ՝ այլ տվյալներ, որոնք անհրաժեշտ 

են բժշկական օգնությունն ու սպասարկումը կազմակերպելու համար:  

 
 Շտապ և անհետաձգելի բժշկական օգնություն ու սպասարկում պահանջող դեպքերում 

ապահովագրված անձի՝ ապահովագրողին տեղեկացնելու պարտավորությունը ծագում է բժշկական 

հաստատություն դիմելուց հետո՝ առաջին իսկ հնարավորության դեպքում, ընդ որում, այս դեպքում սույն 

կետով սահմանված պարտավորությունը համարվում է կատարված նաև այն դեպքում, եթե անհրաժեշտ 

տեղեկատվությունն «ԱՐՄԵՆԻԱ ԻՆՇՈՒՐԱՆՍ» ԱՊԱՀՈՎԱԳՐԱԿԱՆ ԸՆԿԵՐՈՒԹՅԱՆՆ է տրամադրվել է 

բժշկական հաստատության կամ ապահովագրված անձի ներկայացուցչի կամ այլ անձի կողմից: 
 

 Պայմանագրով նախատեսված ծառայությունները ապահովագրված անձին մատուցվում են 

«ԱՐՄԵՆԻԱ  ԻՆՇՈՒՐԱՆՍ» ԱՊԱՀՈՎԱԳՐԱԿԱՆ ԸՆԿԵՐՈՒԹՅԱՆ և բժշկական հաստատության միջև 

կնքված համագործակցության պայմանագրով սահմանված կարգով և ժամկետներում։ 
 

 Նշված խորհրդատվություններն ստանալու և հետազոտությունները կատարելու համար 

ապահովագրողն առաջարկում է համագործակցող բժշկական հաստատությունների ցանկում ներառված և 

ապահովագրված անձի բնակության վայրից առավելագույնը 30 կմ հեռավորության վրա գտնվող 

(բացակայության դեպքում՝ ամենամոտ գտնվող) առնվազն 3 բժշկական հաստատություն, որոնցից մեկում 

ապահովագրված անձը պարտավոր է անցնել նշված հետազոտությունները, խորհրդատվությունները: 
 

 

 

«ԱՐՄԵՆԻԱ  ԻՆՇՈՒՐԱՆՍ» ԱՊԱՀՈՎԱԳՐԱԿԱՆ 

ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅՈՒՆ 


